
MEMORIA  XUSTIFICATIVA  DO  CONVENIO  DE  COLABORACIÓN  ENTRE  A 

CONSELLERÍA  DE  PRESIDENCIA,  XUSTIZA  E  A  FUNDACIÓN  DOS 

FERROCARRÍS  DE  GALICIA  POLO  QUE  SE  INSTRUMENTA A  SUBVENCIÓN 

NOMINATIVA PARA GARANTIR O FUNCIONAMENTO DO MUSEO GALEGO DO 

FERROCARRIL  E  DESENVOLVER  AS  ACTIVIDADES  DE  EXHIBICIÓN  E 

DIVULGACIÓN DOS FONDOS MATERIAIS PROPIEDADE DO MUSEO, ASÍ COMO 

PARA FOMENTAR O USO DE TRANSPORTE FERROVIARIO

A Consellería de Presidencia, Xustiza e Deportes, é o órgano da Administración au-

tonómica que ten atribuído o exercicio das competencias en materia de vías férreas non 

incorporadas á rede do Estado, con itinerarios que se desenvolvan integramente no te-

rritorio da Comunidade Autónoma, e, nos mesmos termos, nos transportes efectuados 

por estes medios, consonte ao artigos 148.1.5º da Constitución Española e 27.8 do Es-

tatuto de Autonomía

No mencionado ámbito material,  constitúe un dos obxectivos da Xunta de Galicia o 

mantemento e conservación de material histórico do ferrocarril para a súa exposición e 

difusión  a  través  do  Museo  Galego  do  Ferrocarril  así  como  a  súa  utilización  nas 

actividades desenvolvidas por este museo.

ANTECEDENTES

Sen prexuízo do esforzo que nos últimos anos esta administración está a levar a cabo 

en  materia  de  planificación  e  execución  da  oferta  intermodal  de  transporte  na 

Comunidade  Autónoma  e  das  Infraestructuras  do  transporte  de  viaxeiros/as  en 

colaboración coas restantes Administracións públicas e institucións interesadas, tamén 

é  consciente  da  importancia  de  conservar  e  preservar  elementos  tradicionais 

representativos  dos  diferentes  modos  de  transporte,  e  mais  concretamente  do 

transporte ferroviario, de xeito tal que se garanta o mantemento deste patrimonio de 

cara o futuro, e se permita o seu emprego como medio de fomento e divulgación desta 

modalidade de transporte.

A Fundación dos Ferrocarrís de Galicia, constituída como fundación de interese xeral 

galego e sen ánimo de lucro, ten personalidade xurídica propia e plena capacidade de 

obrar, consonte a Lei 12/2006 de 1 de decembro, de fundacións de interese galego.

Dirección xeral de Mobilidade
San Caetano s/n 15704
Santiago de Compostela
981 54 45 81

Entre  os  seus  fins  constan  nos  seus  Estatutos  a  xestión,  dirección,  mantemento, 

conservación e promoción do Museo Galego do Ferrocarril. Asemade tamén se prevé 

nos seus Estatutos como obxectivos velar pola conservación, catalogación, restauración 

e exhibición ordenada dos seus fondos materiais e documentais de valor histórico ou 

artístico  que  garden  relación  co  ferrocarril;  a  difusión  dos  aspectos  culturais 

relacionados  co  ferrocarril  e  darlle  coherencia  á  política  cultural  dos  ferrocarrís  de 

Galicia;  difundir  os  beneficios  socioeconómicos  e  medioambientais  deste  medio  de 

transporte; fomentar a investigación sobre o transporte e os seus modos; fomentar o 

coñecemento e a utilización pola sociedade do transporte por ferrocarril;  fomentar o 

emprego no sector ferroviario e demais sectores indirectamente relacionados con este. 

Para  o  cumprimento  destes  fins,  a  Fundación  entre  outras  actuacións,  desenvolve 

actividades dirixidas a manter e incrementar os fondos do Museo Galego do Ferrocarril 

así como a promover a súa difusión entre a cidadanía galega.

FINALIDADE

Para os efectos sinalados, tense previsto formalizar coa Fundación dos Ferrocarrís de 

Galicia  o  instrumento  convencional  arriba  referido  por  un  período  de  vixencia  que 

abrangue dende a data de sinatura do convenio ata o 31 de decembro de 2026.

O convenio ten por obxecto establecer as liñas da colaboración entre a Consellería de 

Presidencia, Xustiza e Deportes e a Fundación dos Ferrocarrís de Galicia, para garantir 

o  funcionamento do Museo Galego do Ferrocarril  para exhibir  e  divulgar  os  fondos 

materiais propiedade do museo, así como para fomentar o uso do transporte ferroviario.

Para  a  consecución  destes  obxectivos  o  Museo  Galego  do  Ferrocarril,  exhibirá  os 

fondos materiais  da súa propiedade mediante a súa apertura ao público en xeral  e 

facilitará a organización por parte da Consellería da Presidencia, Xustiza e Deportes no 

Museo  Galego  do  Ferrocarril  de  todo  tipo  de  actividades  que  teñen  por  obxecto  a 

divulgación  dos  fondos  materiais  propiedade  deste,  entre  a  sociedade  así  como 

fomentar o uso do transporte ferroviario.

O instrumento  convencional  que  se  pretende asinar  fundaméntase  no  seguinte:  Os 

convenios entre administracións públicas e entidades sociais constitúen un mecanismo 

adecuado para desenvolver a cooperación en materias de interese común, tal e como 

establece o artigo 57 da Lei 7/1985, do 2 de abril, reguladora das bases do réxime local, 

e o artigo 198 da Lei 5/1997, do 22 de xullo, de administración local de Galicia.

APLICACIÓN ORZAMENTARIA E IMPORTE

Para o desenvolvemento destas actuacións, a Consellería de Presidencia, Xustiza e 

Deportes, a través da Dirección Xeral de Mobilidade, asume o compromiso de financiar 

con  cargo  ao  orzamentos  xerais  da  Xunta  de  Galicia  do  ano  2026,  na  aplicación 

orzamentaria 05.08.512A.481.2 e código de proxecto 2018 00008, a cantidade máxima 

de 30.000 €.

Polo exposto,  considérase xustificada a utilización do instrumento do convenio para 

articular  as  actuacións  de  referencia,  quedando  o  dito  convenio  fóra  do  ámbito  de 

aplicación  da  Lei  9/2017,  de  8  de  novembro,  de  contratos  do  sector  público,  con 

independencia de que, ao abeiro do previsto no artigo 4 da dita norma, lle sexan de 

aplicación os  principios  desta  lei  para  resolver  as  dúbidas e  lagoas que se poidan 

presentar.

Santiago de Compostela, na data da sinatura electrónica

A directora xeral de Mobilidade

Judit Fontela Baró

